
საჯარო სკოლაში ბულინგის შემთხვევის დროს და/ან ისეთ შემთხვევაში, როდესაც სკოლა ინფორმირებული გახდა ბულინგის ინციდენტის შესახებ (სკოლის გარეთა სივრცეში):
საგანმანათლებლო დაწესებულების წარმომადგენლები ვალდებულნი არიან: 
· დაადგინონ ბულინგის/კიბერბულინგის მიზეზები, გაესაუბრნონ ჩართულ მხარეებს, დაადგინონ წინააღმდეგობები მონაყოლს შორის და შეიმუშაონ პრობლემის მოგვარების გზები; 
· ინფორმაცია დაუყოვნებლივ მიაწოდონ ბულინგში ჩართული ყველა მოსწავლის (როგორც ძალადობის გამტარებელ, ასევე ძალადობის მსხვერპლ) მშობლებს/კანონიერ წარმომადგენლებს; 
· უზრუნველყონ კონფლიქტის მოგვარების დროს სიტუაციის მიუკერძოებლად შეფასება და უზრუნველყონ მხარეებს შორის შემდგომი კონფრონტაციის არიდება;
· განახორციელონ დაკვირვება ბულინგში ჩართულ მოსწავლეებზე (როგორც ძალადობის გამტარებელ, ასევე ძალადობის მსხვერპლ); 
ინდივიდუალური მომსახურების მიღების მიზნით, ბულინგის როგორც მსხვერპლი, ასევე გამტარებელი მოსწავლე(ებ)ი მისამართდებიან სსიპ საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრში. 
ბულინგის შემთხვევის დროს, როდესაც სკოლამ გაატარა მის ხელთ არსებული ყველა ღონისძიება, და ვერ უმკლავდება ინციდენტს საკუთარი რესურსით, ერთვება სსიპ საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრი. ცენტრის ჩართულობის მიზნით, სკოლამ უნდა წარმოადგინოს ანგარიში სადაც აღწერილი იქნება ინფორმაცია საგანმანათლებლო დაწესებულების წარმომადგენლ(ებ)ის მიერ დაგეგმილი და გატარებული ღონისძიებების შესახებ. 
იმ შემთხვევაში, თუ ბავშვ(ებ)ის მშობლები/კანონიერი წარმომადგენლების რეაქცია ბულინგთან დაკავშირებით, არ შეესაბამება მოცემულ ვითარებას, გაუფასურებულია და არ აღიქმება სერიოზულად, და გვაქვს საფუძვლიანი ეჭვი, რომ მეურვეობა/მზრუნველობის პრობლემასთან გვაქვს საქმე, მაშინ სკოლა ვალდებულია შემთხვევა გადაამისამართოს სსიპ სოციალური მომსახურების სააგენტოში. 
თუ ბავშვის მხრიდან გამოხატულია აშკარა ქცევითი დარღვევა, სასტიკი მოპყრობა სხვების მიმართ და საჭიროებს ფსიქოლოგიურ კონსულტაციას/კორექციას და მშობელი თავიდანვე სასტიკი წინააღმდეგია ფსიქო-სოციალური მომსახურების ცენტრში რეფერირების (სერვისის მიღების), სკოლა ვალდებულია შემთხვევა დაარეფერიროს სსიპ სოციალური მომსახურების სააგენტოში (გარდა იმ შემთხვევისა, როდესაც ბავშვი იღებს სერვისს კერძო ფსიქოლოგთან და/ ან სხვა დაწესებულებაში, და მშობელი ასაბუთებს აღნიშნულს). 
თუ შემთხვევის მართვაში ჩართულია როგორც სსიპ საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრი, ასევე სსიპ სოციალური მომსახურების სააგენტო, აღნიშნული უწყებები ახორციელებენ ინფორმაციის გაცვლას. 
რეკომენდირებულია: 1) შემუშავდეს სკოლებისათვის გაიდლაინი, ბულინგის შემთხვევებზე რეაგირებისა და ერთიანი პოლიტიკის გატარების მიზნით; 2) იმ შემთხვევაში თუ, მოსწავლის ქცევა საფრთხეს უქმნის და/ან სერიოზულ ზიანს აყენებს მას და/ან მის გარშემომყოფებს (და სკოლა არგუმენტირებულად ასაბუთებს აღნიშნულს), მისთვის სავალდებულო იყოს, ამ მიზნებისათვის სპეციალურად მომზადებული პროგრამ(ებ)ის გავლა.  

